
PËR PRANIMIN E VENDIMIT DEC-I 1/119-VI/2024, TË KËSHILLIT TË 
ANËTARËVE TË KËSHILLIT NDËRKOMBËTAR TË ULLIRIT PËR NDRYSHIMIN E 

NENIT 36 TË MARRËVESHJES NDËRKOMBËTARE PËR VAJIN E ULLIRIT DHE 
ULLINJTË E TAVOLINËS, 2015, ADERUAR ME LIGJIN NR. 112/2017

Në mbështetje të neneve 78, 83, pikat 1 e 2, dhe 121 të Kushtetutës, me propozimin e Këshillit të  
Ministrave, 

KUVENDI
I REPUBLIKËS SË SHQIPËRISË

VENDOSI:

Neni 1

Pranimin e vendimit DEC-I 1/119-VI/2024, të Këshillit të Anëtarëve të Këshillit Ndërkombëtar të 
Ullirit për ndryshimin e nenit 36 të Marrëveshjes Ndërkombëtare për Vajin e Ullirit dhe Ullinjtë e 
Tavolinës, 2015, aderuar me ligjin nr. 112/2017, sipas tekstit që i bashkëlidhet këtij ligji dhe është pjesë 
përbërëse e tij.

Neni 2

Ngarkohet Ministria e Bujqësisë dhe Zhvillimit Rural për zbatimin e këtij ligji.

Neni 3

Ky ligj hyn në fuqi 15 ditë pas botimit në Fletoren Zyrtare.
Miratuar në datën 18.9.2026.
Shpallur me dekretin nr. , datë .10.2026, të Presidentit të Republikës së Shqipërisë, Bajram 

Begaj



VENDIMI DEC-I 1/119-VI/2024

PËR NDRYSHIMIN E NENIT 36 TË MARRËVESHJES NDËRKOMBËTARE PËR 
VAJIN E ULLIRIT DHE ULLINJTË E TAVOLINËS, 2015

Këshilli i Anëtarëve të Këshillit Ndërkombëtar të Ullirit,
duke pasur parasysh Marrëveshjen Ndërkombëtare të 2015-ës dhe më konkretisht nenet 32 dhe 36 

të saj për Vajin e Ullirit dhe Ullinjtë e Tavolinës;
duke ditur se Marrëveshja Ndërkombëtare do të mbetet në fuqi deri më 31 dhjetor 2026, përveç 

rasteve kur ajo zgjatet nga Këshilli i Anëtarëve;
duke ditur se objektivi i Këshillit të Anëtarëve është që të përcaktojë një procedurë për zgjatjen 

periodike të Marrëveshjes Ndërkombëtare, duke siguruar vazhdimësinë dhe qëndrueshmërinë e saj në 
kohë;

duke ditur se për ta arritur këtë objektiv, Këshilli i Anëtarëve ka vullnetin që të fillojë procedurën 
për ndryshimin e nenit 36 të Marrëveshjes Ndërkombëtare në kohën e përshtatshme në mënyrë që ky 
ndryshim të hyjë në fuqi përpara datës së skadimit të tij,

VENDOSI:

1.  Ta  miratojë  me  konsensus  tekstin  e  mëposhtëm  të  ndryshuar  të  nenit  36  të  Marrëveshjes  
Ndërkombëtare për Vajin e Ullirit dhe Ullinjtë e Tavolinës, 2015:

Neni 36
Kohëzgjatja, zgjatja dhe përfundimi

1.  Kjo  Marrëveshje  mbetet  në  fuqi  deri  më  31  dhjetor  2026,  përveç  rasteve  kur  zgjatet  sipas  
paragrafit 2 të këtij neni ose përfundon më herët sipas paragrafit 3 të këtij neni.

2. Këshilli i Anëtarëve mund ta zgjasë këtë Marrëveshje për periudha të njëpasnjëshme, të cilat nuk i  
kalojnë pesë vitet në secilin rast. Këshilli i Anëtarëve e njofton depozitarin për çdo zgjatje të tillë. Çdo  
anëtar që nuk e pranon një zgjatje të tillë të kësaj Marrëveshjeje e njofton Këshillin e Anëtarëve  për  
këtë dhe pushon së qeni Palë Kontraktuese në këtë Marrëveshje që nga fillimi i periudhës së zgjatjes.

3.  Këshilli  i  Anëtarëve mund të vendosë me konsensus për përfundimin e kësaj  Marrëveshjeje.  
Detyrimet e anëtarëve vazhdojnë deri në datën e përfundimit, të përcaktuar nga Këshilli i Anëtarëve.

4.  Pavarësisht  skadimit  ose  përfundimit  të  kësaj  Marrëveshjeje,  Këshilli  Ndërkombëtar  i  Ullirit  
vazhdon të ekzistojë për aq kohë sa mund të jetë e nevojshme për kryerjen e likuidimit ndaj Këshillit  
Ndërkombëtar  të  Ullirit,  duke  përfshirë  likuidimin  e  llogarive,  dhe  gjatë  asaj  periudhe  ka  ato  
kompetenca dhe funksione të cilat mund të jenë të nevojshme për këto arsye.

5. Këshilli i Anëtarëve e njofton depozitarin për çdo vendim të marrë në zbatim të këtij neni.
2. Data deri në të cilën anëtarët duhet ta njoftojnë depozitarin për pranimin e ndryshimit nga ana e  

tyre caktohet dy vjet pas miratimit të këtij vendimi.
3. Ndryshimi hyn në fuqi 90 ditë pasi depozitari të ketë marrë njoftimin për pranimin e tij nga të  

gjithë anëtarët.



Madrid (Spanjë), 25 qershor 2024

[Vula dhe nënshkrimi]

Z. Javad Mir Arabrazi
Kryetar i Këshillit Ndërkombëtar të Ullirit








